Mga Internasyonal Student At Mga Numero

ng Social Security

Kayo ba ay pansamantalang nasa Estados Unidos
para pumasok sa kolehiyo, pang-wika, vocational, o di
akademikong aaralan na may nonimmigrant na F-1, M-1,
0 J-1 student classification (pagkakauri na estudyante)?
Maaaring hilingin mula sa inyo ng paaralan ang inyong
numero ng Social Security. Ang ilang mga kolehiyo at
paaralan ay gumagamit ng mga numero ng Social Security
bilang mga numero ng ID para sa mga estudyante. Kung
wala kayong numero ng Social Security, ang kolehiyo o
paaralan ay dapat na bigyan kayo ng iba pang numero ng ID.

Ang mga numero ng Social Security ay karaniwang
itinatalaga sa mga tao na may awtorisasyon na magtrabaho
sa Estados Unidos. Ang mga numero ng Social Security ay
ginagamit para i-ulat ang mga suweldo sa pamahalaan at
para mapagpasyahan ang pagiging karapat-dapat para sa
mga benepisyo mula sa Social Security. Hindi magtatalaga
ang Social Security ng numero sa inyo para lang makapag-
enroll kayo sa isang kolehiyo o paaralan.

Ano ang kailangan kong gawin para
makapagtrabaho sa Estados Unidos?

Kung gusto ninyong makakuha ng trabaho sa campus,
dapat kayong makipag-ugnayan sa natalagang opisyal ng
paaralan para sa mga estudyante na mula sa ibang bansa.
Masasabi ng opisyal na ito kung kayo ay karapat-dapat para
magtrabaho sa campus at mabibigyan kayo ng impormasyon
tungkol sa mga handang makuhang trabaho. At, maaari rin
aprubahan ng inyong paaralan ang ilang mga limitadong
wala sa campus na trabaho, ayon sa pagpapahintulot sa ilalim
ng mga regulasyon ng Department of Homeland Security
(DHS). Kung binigyan kayo ng awtorisasyon ng inyong
paaralan na magtrabaho sa loob o labas ng campus, at
kayo ay nakakatugon sa mga kahilingan upang maging
karapat-dapat ng Social Security tulad nang inilalarawan
sa susunod na seksyon, maaari kayong makakuha ng
numero ng Social Security.

Paano ako makakapag-apply para sa
isang numero ng Social Security?

Karaniwan, ang mga di mamamayan lang na may
pahintulot na magtrabaho mula sa DHS ay maaaring
mag-apply para sa isang numero ng Social Security.
Iminumungkahi namin sa inyong maghintay ng 48 oras
makalipas na i-ulat sa inyong paaralan bago kayo mag-apply
para sa numero ng Social Security. Ang paghihintay ay
makakatiyak na maaari naming mapatotohanan ang inyong
katayuan sa imigrasyon sa DHS.

Para mag-apply para sa isang numero ng Social Security sa
inyong lokal na tanggapan ng Social Security:

« Magkompila ng isang application para sa isang social
security card; at

www.socialsecurity.gov

« Ipakita sa amin ang mga dokumento na pinatutunayan
ang inyong:
— Katayuan sa imigrasyon na may pahintulot na
magtrabaho;

— Edad; at
— Pagkakakilanlan.

Katayuan sa imigrasyon

Para mapatunayan ang inyong katayuan sa imigrasyon,
kailangan ninyong magpakita sa amin ng isang kasalukuyang
admission stamp (tatak ng pagpasok sa bansa) sa inyong
hindi pa nagpapasong dayuhang pasaporte at Arrival/
Departure Record (Form 1-94), kung mayroon man. Kung
kayo ay isang F-1 o M-1 na estudyante, kailangan rin
ninyong ipakita sa amin ang inyong Certificate of Eligibility
for Nonimmigrant Student Status (Sertipiko ng Pagiging
Karapat-dapat para sa Di Imigranteng Katayuan ng Mag-
aaral) (Form 1-20). Kung kayo ay isang isang J-1 na exchange
visitor Certificate of Eligibility for Nonimmigrant Student Status
(Sertipiko ng Pagiging Karapat-dapat para sa Di Imigranteng
Katayuan ng Mag-aaral) (Form DS-2019).

Pagiging Karapat-dapat sa Trabaho

Kung kayo ay isang F-1 na estudyante at karapat-dapat
na magtrabaho sa campus, kailangan ninyong magbigay ng
isang liham sa naitalaga sa inyong opisyal ng paaralan na

« nagpapakilala sa inyo;

+ Kinukumpirma ang inyong kasalukuyang katayuan sa

paaralan; at

+ Kinikilala ang inyong employer at ang uri ng trabaho na

ginagawa ninyo, o gagawin ninyo.

Kailangan rin namin makakita ng katibayan ng nasabing
trabaho, tulad ng pinakahuling pay slip o liham mula sa
inyong employer. Kailangang lagdaan at lagyan ng petsa
ng inyong supervisor ang liham na mula sa trabaho. Dapat
ipaliwanag sa liham na ito

+ Ang inyong trabaho;

+ Ang petsa ng pag-uumpisa ng inyong trabaho;

« Ang dami ng oras na kayo ay nagtatrabaho, o

magtatrabaho; at

+ Ang pangalan at numero ng telepono ng inyong

SUpervisor.

Kung kayo ay isang F-1 na estudyanteng may
awtorisasyon na magtrabaho sa isang curricular practical
training (CPT), kailangan ninyong ipagkaloob sa amin ang
inyong Form 1-20 sa pahina ng trabaho na nakumpleto at
nilagdaan ng itinalagang opisyal ng inyong paaralan.

Kung kayo ay isang F-1 o M-1 na estudyante at may
permiso sa trabaho (Form I-766) mula sa DHS, kailangan
ninyong ipakita ito.

Kung kayo ay isang J-1 na estudyante, isang intern na
estudyante, o internasyonal na bisita, kailangan ninyong
magkaloob ng isang liham mula sa inyong sponsor. Ang
liham ay dapat nakasulat sa isang opisyal na papel na
nakasulat ang pangalan ng pinagtatrabahuhan na may
orihinal na lagda na nagbibigay pahintulot sa inyong trabaho.

Hindi namin mapoproseso ang inyong application kung

+ Ang inyong nasa loob ng campus o CPT na trabaho
ay magsisimula ng higit sa 30 araw mula sa petsa ng
inyong pagsasampa ng application; o

+ Ang petsa ng pag-uumpisa ng trabaho sa inyong
permiso para sa trabaho mula sa DHS (Form I-766) ay
petsa na hindi pa nagaganap.

Edad

Kailangan ninyong ipakita ang inyong dayuhang birth
certificate kung mayroon kayo nito o makukuha ito sa loob
ng 10 araw na may pasok sa trabaho. Kung wala kayong
maibigay na dayuhang birth certificate, maaari naming
ikonsidera ang iba pang mga dokumento, tulad ng inyong
pasaporte o isang dokumentong ipinalabas ng DHS, bilang
katibayan ng inyong edad.

Pagkakakilanlan

Kami ay tatanggap lang ng ilang uri ng mga dokumento
bilang katibayan ng pagkakakilanlan. Ang isang katanggap-
tanggap na dokumento ay dapat may bisa (hindi nagpaso
na) at ipinapakita ang inyong pangalan, nagpapakilalang
impormasyon, at mas mainam, isang pinakabagong litrato.
Hihilingin sa amin ng Social Security na makita ang inyong
kasalukuyang mga dokumento sa imigrasyon ng Estados
Unidos, tulad ng isang kasalukuyang admission stamp (tatak
ng pagpasok sa bansa) sa inyong hindi pa nagpapasong
dayuhang pasaporte at Arrival/Departure Record (Form |-94),
kung mayroon man.

Ang lahat ng mga dokumento ay dapat mga orihinal
o kopya na may sertipiko ng nagpalabas na ahensya.
Hindi namin matatanggap ang mga photocopy o na-
notaryong kopya ng mga dokumento. Hindi rin namin
matatanggap ang resibo na nagpapakita ng kayo ay
nag-apply para sa dokumento. Maaari kaming gumamit
ng isang dokumento para sa dalawang layunin. Halimbawa,
maaari naming gamitin ang inyong admission stamp sa hindi
pa nagpapasong dayuhang pasaporte bilang katibayan
sa parehong pagiging karapat-dapat sa pagtrabaho at
pagkakakilanlan.

www.socialsecurity.gov

Kailangan ko ba ng numero ng Social
Security bago ako makakapagsimulang
magtrabaho?

Hindi namin hinihiling sa inyong magkaroon ng
numero ng Social Security bago kayo makakapagsimulang
magtrabaho. Gayunman, hinihiling ng Internal Revenue
Service mula sa mga employer nito na i-ulat ang mga
suweldo gamit ang numero ng Social Security. Habang
hinihintay ninyo ang inyong numero ng Social Security,
maaaring gumamit ng isang liham ang inyong employer
mula sa amin na nakasaad na kayo ay nag-apply para sa
isang numero. Maaaring gamitin ng inyong employer
ang mga dokumento na mula sa imigrasyon bilang
katibayan ng inyong awtorisasyon na magtrabaho sa
Estados Unidos. Ang mga employer ay makakahanap
ng mas maraming impormasyon sa Internet sa
www.socialsecurity.gov/employer/hiring.htm.

Pakikipag-ugnay sa Social Security

Bisitahin ang www.socialsecurity.gov sa anumang
oras upang mag-apply para sa mga benepisyo,
magbukas ng my Social Security na account,
humanap ng mga pahayagan, at alamin ang sagot sa
mga madalas na katanungan. O kaya'y, tawagan ninyo
kami ng walang bayad sa 1-800-772-1213 (para sa mga
bingi o mahina ang pandinig, tawagan ang aming TTY
na numerong 1-800-325-0778). Kami ay nagbibigay ng
libreng serbisyo ng pagsalin sa wika para matulungan
kayong pangasiwaan ang inyong mga transaksyong pang-
Social Security. Ang mga pagsalin na serbisyong ito ay
makakamtan ninyo sa telepono man o sa loob the opisina
ng Social Security. Kami ay makapagsasagot ng partikular
na mga tanong mula sa 7 ng umaga hanggang 7 ng gabi,
Lunes hanggang Biyernes. Karaniwan, mas maikli ang oras
ng inyong paghihintay kapag tatawag kayo pagkatapos
ng Martes. Tinuturing namin na kumpidensyal ang lahat
ng mga tawag. Gusto rin naming siguradohing kayo ay
tatanggap ng wasto at magalang na serbisyo, kaya may
ikalawang kinatawan ng Social Security ang magmo-monitor
ng ilang tawag sa telepono. Kami ay makapagbibigay ng
pangkalahatang impormasyon gamit ng automated phone
service 24 oras bawat araw. At, tandaan ninyo, ang aming
website, www.socialsecurity.gov, ay magagamit ninyo
kailan man at saan man!

